
IIl. OUTRAS DISPOSICIONS
CONSELLERIA DO MAR

EXTRACTO da Orde do 12 de febreiro de 2025 pola que se establecen as bases
reguladoras para a concesion de axudas para proxectos ao abeiro das estratexias
de desenvolvemento local participativo (EDLP), aprobadas aos grupos de accion
local do sector pesqueiro (GALP) no marco do Fondo Europeo Maritimo, de
Pesca e de Acuicultura 2021-2027, e se convocan as correspondentes ao ano
2025 (cdodigo de procedemento PE155A).

BDNS (ldentif.): 815537.

De conformidade co previsto nos artigos 17.3.b) e 20.8.a) da Lei 38/2003, do 17 de
novembro, xeral de subvenciéns, publicase o extracto da convocatoria cuxo texto completo
se pode consultar na Base de datos nacional de subvenciéns (http://www.pap.minhap.gob.es/
bdnstrans/index).

Primeiro. Persoas beneficiarias
Poderan ser persoas beneficiarias destas axudas as seguintes:

1. Pequenas e medianas empresas e persoas fisicas con capacidade para desenvolver
unha actividade econdmica con domicilio fiscal e social na Comunidade Auténoma de Ga-
licia. As entidades teran personalidade xuridica.

As beneficiarias deberan cumprir os seguintes requisitos:
a) Desenvolver o proxecto no ambito de aplicaciéon da estratexia do GALP.

b) Cando a beneficiaria sexa unha sociedade de capital, o proxecto debera adecuarse
ao obxecto social que se recolla nos estatutos que tefia rexistrados na data de remate de
solicitude.

c) No caso de que o proxecto se desenvolva nun municipio densamente poboado en
que na EDLP non computa a totalidade da poboacién (s6 a integrante do sector pesqueiro
e os seus familiares), poderan ser beneficiarias:

1°. As sociedades de capital con domicilio social e fiscal no municipio en cuxo obxecto
social figuren actividades propias do sector pesqueiro.

No caso de que a sociedade desenvolva actividades noutros sectores, deberan acre-
ditar, no momento da solicitude, que a maior parte da sua facturacion no ano anterior a

convocatoria provén do sector pesqueiro.

2°. As persoas integrantes do sector pesqueiro e os seus familiares. Enténdense por
familiares do sector pesqueiro aquelas persoas en cuxa unidade familiar figure algunha
persoa fisica, ata o segundo grao de consanguinidade ou afinidade, viva ou falecida, no
ano inmediato anterior a data da solicitude, que sexa ou fose unha persoa pescadora,
mariscadora, acuicultora ou persoa traballadora en activo relacionada coa actividade pes-

queira ou que traballase nese sector de forma manifesta.

2. Persoas xuridicas sen animo de lucro, con domicilio fiscal e social na Comunidade

Autonoma de Galicia.
As beneficiarias son as seguintes:
a) Confrarias de pescadores e as suas federacions.
b) Asociacions profesionais do sector pesqueiro e as suas federacions.

¢) Entidades sen animo de lucro integradas so6 por confrarias de pescadores e/ou aso-

ciacions do sector pesqueiro.
d) Entidades publicas locais.
e) Asociaciéns declaradas de utilidade publica.
f) Entidades sen animo de lucro cos seguintes obxectivos nos seus estatutos:
1°. Fomentar as actividades nauticas.
2°. Promocionar os produtos pesqueiros do territorio.
3°. Fomentar o ambiente marifio e costeiro.

4°. Promover o patrimonio cultural maritimo pesqueiro.

g) No caso de que o proxecto se desenvolva nun municipio densamente poboado en
que na EDLP non computa a totalidade da poboacion (s6 a integrante do sector pesqueiro
e os seus familiares), soamente poderan ser beneficiarias:

1°. As persoas xuridicas do sector pesqueiro con domicilio social e fiscal no municipio e
en cuxo obxecto social figuren actividades propias do sector pesqueiro.

2°. As entidades publicas locais cuxos proxectos estan dirixidos especificamente a po-
boacion integrante do sector pesqueiro ou que presenten beneficios para o resto do terri-
torio da zona pesqueira.

3. No caso de proxectos que supofian a realizacion dunha actividade econdmica, as per-
soas beneficiarias limitaranse a categoria de Peme, agas as entidades de caracter local,
segundo a definicién do anexo | do Regulamento (UE) 651/2014, da Comision, do 17 de
xuno, polo que se declaran determinadas categorias de axudas compatibles co mercado
interior en aplicacion dos artigos 107 e 108 do tratado.

4. No caso de proxectos que non supofian a realizacion dunha actividade econdmica, as
persoas beneficiarias limitaranse as indicadas no punto 2 deste artigo.

5. Para seren elixibles, as persoas beneficiarias disporan de capacidade administrativa,
financeira e operativa. Ademais, no caso de operacions que impliquen investimentos en
infraestruturas ou investimentos produtivos, a persoa dispora dos recursos € mecanismos
financeiros necesarios para cubrir os custos de funcionamento e mantemento das opera-
cions, para garantir a sua sustentabilidade financeira.

6. Persoas beneficiarias conxuntas:

1°. Poderan concorrer de maneira individual ou conxuntamente, como unha agrupacién
de entidades, as sinaladas no artigo 5.1 entre si, e as sinaladas no punto 2 entre si.

No caso de concorreren de forma conxunta, deberan facer constar expresamente na
solicitude que compromisos corresponderan a cada unha delas na execucién das accions,
asi como o importe da subvencion solicitada que correspondera a cada unha delas. En
calquera caso, debera nomearse un representante ou apoderado Unico da agrupacion,
co cal se efectuaran as actuacions, que sera unha das entidades solicitantes, con poder
suficiente para cumprir as obrigas que, como beneficiaria, corresponden a agrupacion. Os
compromisos de participacion conxunta, asi como o0 nomeamento de apoderado, deberan

ratificarse mediante documento outorgado ante o 6rgano de xestion, unha vez notificada a
concesion da axuda.

2°. No caso de incumprimento por parte dunha agrupacion de entidades, consideraran-
se responsables todos os beneficiarios integrados nela, en relacién coas actividades sub-
vencionadas que se comprometesen a realizar, ou solidariamente, cando non sexa posible
determinar o alcance das obrigas correspondentes a cada un deles.

3°. A agrupacion non podera disolverse ata que transcorran os prazos de prescricion
previstos nos artigos 35 e 63 da Lei 9/2007, do 13 de xufio, de subvencions de Galicia.

Segundo. Finalidade

1. O obxecto da presente orde é establecer as bases reguladoras, en réxime de con-
correncia competitiva, para a concesion de subvencions a proxectos ao abeiro das es-
tratexias de desenvolvemento local participativo (EDLP), aprobados pola Conselleria do
Mar aos grupos de accion local do sector pesqueiro (GALP), no marco do Fondo Europeo
Maritimo, de Pesca e de Acuicultura (FEMPA).

2. Asi mesmo, convocanse subvenciéns no exercicio orzamentario do ano 2025. O pro-
cedemento que regula a presente orde correspondese co codigo PE155A.

Terceiro. Bases reguladoras

Orde do 12 de febreiro de 2025 pola que se establecen as bases reguladoras para a
concesion de axudas para proxectos ao abeiro das estratexias de desenvolvemento local
participativo (EDLP), aprobadas aos grupos de accion local do sector pesqueiro (GALP)
no marco do Fondo Europeo Maritimo, de Pesca e de Acuicultura 2021-2027 (codigo de
procedemento PE155A).

Cuarto. Importe

O crédito orzamentario para as solicitudes de axuda tramitadas durante o exercicio do
ano 2025 e a plurianualidade asociada as axudas que poidan concederse neste acada o
importe de catorce milléns seiscentos cinco mil euros (14.605.000 euros), repartidos nas
seguintes anualidades e partidas orzamentarias:

Partida orzamentaria 2025 2026 2027 Totais
2025.16.03.723C.780.0 1.100.000 € 770.000 € 660.000 € 2.530.000 €

Partida orzamentaria 2025 2026 2027 Totais
2025.16.03.723C.770.0 4.766.000 € 3.336.200 € 2.859.600 € 10.961.800 €
2025.16.03.723C.760.0 484.000 € 338.800 € 290.400 € 1.113.200 €
Total 6.350.000 € 4.445.000 € 3.810.000 € 14.605.000 €

Quinto. Prazo de presentacion de solicitudes

1. O prazo de presentacién de solicitudes sera dun (1) mes contado desde o dia se-
guinte ao da publicacion desta orde no Diario Oficial de Galicia. Entenderase como ultimo
dia do prazo o correspondente ao mesmo ordinal do dia da publicacion. Se o ultimo dia de
prazo fose inhabil, entenderase prorrogado ao primeiro dia habil seguinte, e se no mes de
vencemento non houber dia equivalente ao inicial do computo, entenderase que o prazo
remata o ultimo dia do mes.

Santiago de Compostela, 12 de febreiro de 2025

Marta Barreiro Castro
Secretaria xeral técnica da Conselleria do Mar

[42]
o
o
[e]
B
[®)]
o
x

X

(o))

e
N

o

©

X

>

N~

Yo}

el
R

™
©
>
?

N

>

=

o)
—_

e}
(on

(O]

o

Q

|

>

O

A XUNTA
+ +
¢ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




		2025-02-20T14:24:29+0100




